
Shri ChandrashekharendrasarasvatI Gurustuti Panchakam

શ્રીચન્દ્રશેખરેન્દ્રસરસ્વતીગુરુસ્તુતિપઞ્ચકમ્

શિવગુરુનન્દન-શઙ્કરશોભિત-કામપદાઙ્કિત-પીઠપતે
નૃપજનવન્દિત વિશ્વમનોહર સર્વકલાધર પૂતતનો ।
શ્રુતિમતપોષક દુર્મતશિક્ષક સજ્જનરક્ષક કલ્પતરો
જય જય હે શશિશેખરદેશિક કાઞ્ચિમઠેશ્વર પાલય મામ્॥ ૧॥

શ્રીધર શશિધર ભેદવિકલ્પન દોષનિવારણ ધીરમતે
રઘુપતિપૂજિત-લિઙ્ગસમર્ચન -જાતમનોહર શીલતનો ।
બહુવિધપણ્ડિતમણ્ડલ -મણ્ડિત સંસદિપૂજિત વેદનિધે
જય જય હે શશિશેખરદેશિક કાઞ્ચિમઠેશ્વર પાલય મામ્॥ ૨॥

હિમગિરિસમ્ભવ-દિવ્યસરિદ્વરશોભિ-શિરોવર ભક્તિનિધે
નિજસકલાગમ-શાસ્ત્રવિમર્શક પણ્ડિતમણ્ડલ-વન્દ્યતનો ।
બુધજનરઞ્જક દુર્જનમાનસ-દોષનિવારક-વાક્યરતે
જય જય હે શશિશેખરદેશિક કાઞ્ચિમઠેશ્વર પાલય મામ્॥ ૩॥

મધુસમભાષણ દુર્મતશોષણ સજ્જનપોષણ ધીરમતે
શુકમુનિતાતજ-સૂત્રવિમર્શક-શઙ્કરબોધિત-ભાષ્યરતે ।
નિગમસુલક્ષણરક્ષણ-પણ્ડિત ભાસ્વરમણ્ડલપોષક હે
જય જય હે શશિશેખરદેશિક કાઞ્ચિમઠેશ્વર પાલય મામ્॥ ૪॥

રતિપતિસુન્દરરૂપમનોહર બુધજનમાનસ-સારસ હે
તુહિનધરાધર-પુત્ર્યભિમોહિત-કામકલેશ્વર-પૂજક હે ।
કનકધરાધર-કામુકનન્દિત-કામકલા-દૃઢભક્તનિધે
જય જય હે શશિશેખરદેશિક કાઞ્ચિમઠેશ્વર પાલય મામ્॥ ૫॥
ઇતિ શ્રીચન્દ્રશેખરેન્દ્રસરસ્વતીગુરુસ્તુતિપઞ્ચકં સમ્પૂર્ણમ્ ।

